
Unha muller vella fai
un repaso a súa vida des-
de cando era nena e aín-
da había baleas e agora
contempla envisa a boca
da ría. E un ciclista que a
mira e é mirado por ela e
tan só cunha pregunta a
fluír polo seu cerebro ne-
se tempo infinito dunha
caída ata dar con corpo
no asfalto: volverei sentir
de novo o recendo das mi-
mosas? Velaquí a historia
cuxo título rotula esta es-
colma de doce relatos de
temáticas e feituras moi
variadas coa que, nestas
datas,nos agasalla Agustín
Agra, un escritor que se
deu a coñecer de maneira
significativa
cando no ano
2006 obtivo o
premio Merlín
de Literatura
Infantil.

A. Agra pu-
blica agora en
Xerais esta co-
lección de re-
latos caracte-
rizados, como
xa dixen, pola
desigual cali-
dade e por
una temática
moi variada,
se ben moitos
deles póden-
se inscribir
nesa liña invi-
sibel que vai
desde a ma-
xia ao horror,
con algunha
cala na sátira
social e políti-
ca. En efecto,

dous dos relatos de escol-
ma (“Na caeira.Eu matei a
B” e “O souto dos gatos” )
amosan sen ambaxes to-
da a maldade humana, a
condición depredadora
da nosa especie e fanlle
un axuste de contas á bar-
barie,pero tamén á afoute-

za e a coraxe daqueles
que se achegaron ao pare-
dón controlando o seu
medo,vencendo o arrepío
do fusilamento. Como ese
B do relato “Na caeira”,
que non é outro que Ale-
xandre Bóveda,e cuxa voz
narrativa é a do verdugo

que, de xeito minu-
cioso, conta o punto
de vista do executor
que fica abraiado ao
ver como esta vez a
súa presa camiña
afouto cara o seu
calvario. Tamén de
índole social e com-
prometido coa histo-
ria é o relato “O sou-
to dos gatos”, unha
homenaxe a todos
aqueles e aquelas
que se viron na obri-
ga de viviren moitos
anos coa cabeza
agachada, vítimas da
soberbia dos feixis-
tas vexadores e da
hipocrisía das bea-
tas.

No resto das na-
rración de A.Agra so-
brancean os elemen-
tos fantásticos, co-
menzando polo que
abre a escolma,“A ta-

rasca”. Un relato de ton
fantasioso, quizais o más
rico de contido narrativo
dentro dos do seu xénero,
que invoca á mitoloxía e
agoira un futuro goberna-
do por seres arrepiantes
como esas bechas, as ta-
rascas, que guindan ao ai-
re ovos do mundo. O lec-
tor atopará nos restantes
relatos incursións antro-
pomórficas no mundo dos
gatos, dos lagartos, o uni-
verso dos labirintos da
simboloxía celta,represen-
tación do infinito.E tres re-
latos que eu ousaría defi-
nir como de xinea impre-
sionista ( “Os límites do
imaxinábel”,“Senecio” e
“Teseo no labirinto” ). Un
achegamento ao ámbito
dos pintores, das súas
obras, das súas cores. Nos
tres, a voz narrativa o que
nos ofrece é a captación
de momentos, impresións.
O discurso narrativo enfo-
ca non tanto acontece-
mentos como sensacións
e sentimentos que fan re-
bentar as cores da pintura
e o inasíbel onirismo dos
soños. Xa que logo, escol-
ma moi heteroxénea e de-
sigual, non exenta de ris-
cos e ousadías formais,co-
mo é o caso dun mesmo
acontecemento narrado
por varias voces. E intres
ateigados de emoción e
creatividade,postos ao ser-
vizo da literatura, e com-
prometidos coa historia a
coa verdade.
AGRA,Agustín,O recendo
das mimosas,Ed.Xerais,
Vigo 2009,16,50 €

Unha escolma
desigual

Se ben que se trata
fundamentalmente
dun poeta,Sjón - Sigur-
jón Birgir Sigurðsson,
nacido en Reikiavik, Is-
landia en 1962- é coñe-
cido popularmente por
ser compositor da súa
compatriota, a famosa
cantante, Björk –son
del,por exemplo,os ver-
sos de“Bachelorette”e
de“Oceania”- e tamén
pola participación
efectuada no film do
director danés Lars von
Trier –un dos creadores
do movemento “Dog-
ma 95”- Dancing in the
dark (2000), o que lle
valeu unha denomina-
ción aos Oscars pola
canción “I´ve seen it
all”.Vencedor do presti-
xioso Gran Premio de
literatura do Consello
Nórdico (“Nordiska

rådets litteraturpris”)
no ano 2005,a súa obra
está vertida a máis dun-
ha ducia de linguas;
chega agora tamén á
nosa da man da tradu-
ción efectuada por
Elías Portela Fernández
na colección“Contem-
poránea” da editorial
Rinoceronte.

Na súa traxectoria li-
teraria –iniciada en
1978 coa publicación
de Visións (“Sýnir”)-,
Sjón cultivou o teatro,a
narrativa,a literatura in-
fantil e sobre todo a
poesía.Como novelista,
é autor de títulos como
Feito en secreto (“Augu
þín sáu mig”, 1994), ou
A musa susurrante (“Ar-
góarflísin”,2005); a que
agora comentamos,
Skugga-Baldur (“O ra-
poso azul”; en castelán
apareceu como“El zo-
rro ártico”, 2008), data
de 2003 e, entre outros
galardóns, foi nomina-

da para o importante
premio ás obras es-
tranxeiras traducidas
ao inglés que concede
anualmente o diario
británico“The Indepen-
dent”.

Digamos que o libro
aparece dividido en ca-
tro historias, enfiadas
entre elas pola presen-
za do raposo:un ser mí-
tico do que,ao cabo,se-
mella valerse o destino
para cumprir un acto
de xustiza. Dúas histo-
rias entremestúranse,
entón, en paralelo ao
longo das páxinas cru-
zadas,como unha som-
bra,por ese animal que
fai referencia a unha
lenda popular extraída
do folclore islandés
–“skugga” quere dicir,
precisamente iso,“som-
bra”-: dunha parte,a re-

lación entre Fridrik e
a Abba, a rapaza a
quen coñece logo
de que se produza
un naufraxio na cos-
ta da súa vila natal e,
doutra,o desenvolve-
mento dunha cace-
ría do raposo.Cando
a historia de Abba se
completa, a narra-
ción chega ao final e
o lector comprende,
xustamente, o acto
de xustiza que o ra-
poso desencadeou.

Cun estilo sobrio
e conciso, Sjón pare-
ce querer procurar o
esencial, para alén
dos detalles. Porén,
esa mesma brevida-
de dos parágrafos, a
estudada composi-
ción das frases trans-

fórmase nunha ma-
deixa que enlea ao lec-
tor nos acontecemen-
tos: mesmo naqueles
referidos á caza do ani-
mal.As catro historias,
que semellan indepen-
dentes, acaban por
converxer nun todo
cando o cazador que-
da atrapado no medio
da neve, acompañado
apenas polo corpo do
fermoso raposo que foi
quen de cazar.

Literatura, pois, con
referencias mítico-ale-
góricas, pero literatura
chea de modernidade
canto á exactitude,apa-
rente lixeireza, conci-
sión e capacidade para
crear atmosferas aluci-
nantes por parte dun
autor,Sjón,ao que reci-
bimos con gozo desde
o noso idioma.
SJÓN,Skugga-Baldur
(trad.Elías Portela),Ed.
Rinoceronte,Cangas,
2009,P.V.P.14,02€

Chega ás miñas mans
un volume, De Pondal ao
Batallón literario (120
anos de poesía na Costa
da Morte), onde se profe-
san dous amores. Por un
lado,á poesía como activi-
dade sublime que nos co-
munica cos demais e co
cosmos que nos rodea;
por outro, á terra nativa, a
ese espazo onde a alma
bebe o zume intemporal
para nutrirse e que logo se
acaba convertendo en
verso. Estas dúas paixóns
tamén son profesadas po-
los autores da antoloxía
que hoxe nos convoca:
Modesto Fraga e Miro Vi-
llar,que coordenaron o to-
mo que compila e selec-
ciona a obra de vinte e
seis autores nacidos ou
estreitamente vinculados
a ese ámbito mítico,que é
a Costa da Morte.A eles se
debe a feliz idea de com-
pendiar as composicións
que van desde o excéntri-
co Pondal (excéntrico de
España,pola periferia que
exalta e excéntrico de Ga-
liza, pois insere o seu ver-
bo na Fisterra da nosa Te-
rra) até chegar a María La-
do. Non cabe dúbida que
o fulgor de Pondal, como
un astro rei, enceguece e
atrai a boa parte dos escri-
tores fisterráns, que orbi-
tan ao seu redor como
planetas secundarios. Así

o detectamos en Victoria-
no Abente Lago, Evaristo
Martelo Paumán, Gonzalo
López Abente, Antón Za-
pata García, e, en menor
medida, en Manuel
Caamaño Devesa. O se-
gundo astro que obser-
vamos é Cabanillas,que
deixou forte pegada en
Xervasio Paz Lestón. E
tamén unha beta popu-
lar en Enrique Labarta
Pose do que lemos un-
ha sátira antitaurina.

Máis innovadora re-
sulta a poesía de Teodo-
ro Morgade que deseña
a paisaxe con pincela-
da impresionista; Mari-
lar Aleixandre (que fer-
moso e estremecedor
poema “Baixo as uñas”
do seu Catálogo de ve-
nenos!); o verso bohe-
mio de Miguel Anxo
Mato Fondo; o aluvión
asombrante do vobacu-
lario naval en Alexan-
dre Nerium; o constan-
te eu que vai á terra en

Paco de Tano; a muller e o
mar, obsesivas presenzas
en Rivadulla Corcón; o
erotismo esgazador en
Francisco Souto; a respira-

ción clásica e o compro-
miso en Miro Villar; paisa-
xes e desexos en Serxio
Iglesias; o versículo narra-
tivo en Rafael Lema;a sen-
sibilidade das pequenas
cousas en Xosé Manuel
Varela; o tremor marítimo
de Rafa Villar; o ánimo de
ruptura en Estevo Creus; o
verso candente e ben me-
dido de Modesto Fraga;
disparos autobiográficos
en Xosé Manuel Lema;
poesía de delirios abstrac-
tos en David Creus; pezas
de furor reflexivo en Suso

Bahamonde; a in-
sania doméstica
de María Lado.
Mundos persoais e
colectivos, mares
frenéticos e expe-
riencias profun-
das. Un percurso
polo universo que
se concentra na
Costa da Morte e
que se expresa por
medio de palabras
extremas: soidade
e alegría, fervor e
blasfemia,átomo e
cosmos pola pro-
pria pel do poe-
ma.
FRAGA,
Modesto/VILLAR,
Miro,De Pondal ao
Batallón Literario,
Ed.Sotelo Blanco,
Santiago,2009,
PVP.15€

